
Tshedimošo ya bjale bjale ya ka SARS 

ka ga setlha sa go faela sa batho ka 

noši le ditrasete  

Tshwane, 5 Agosetose 2021 – Ditirelo tša Motšhelo tša Afrika Borwa (SARS) di rata go gopotša 

balefela motšhelo bao e sego ba nakwana go faela dipušetšo tša bona ka go diriša dikanale tša 

ditšithale tša go bolokega gape tša go nolofatšwa tšeo di hwetšagalago go fihlelela letšatši la 

makgaolakgang la 23 Nofemere 2021. 

Dikanale tša ditšithale di hwetšagala go ditirelo tše mmalwa go akaretša eFiling, SARS MobiApp, 

wepsaete le tirelo e mpsha ya SMS yeo e tsebagaditšwego. Di bonolo kudu go di diriša gomme di 

tla thuša go thibela diphetelo tša Covid-19 ka ge balefela motšhelo ba ka di diriša mola ba le ka 

magaeng a bona.  

Tirelo ya SMS e dumelela balefela motšhelo bao ba nago le data ya go kgaoletšwa le phihlelelo 

ya dikhomphuta goba di-smart phone go romela SMS go SARS ka go diriša nomoro ya 47277 go 

lekola ge eba ba hloka go romela pušetšo (ka ge e se balefela motšhelo ka moka  bao ba hlokago 

go romela pušetšo). 

Balefela motšhelo ba ka romela SMS go 47277 go kgopela nomoro tšhupetšo ya motšhelo le 

setatamente sa akhaonte goba setatamente sa palanse. Gape e ka dirišwa go beeletša kopano go 

bolela le agente ya ka SARS goba go etela lekala. Dintlha tša kafao o ka dirišago tirelo ya SMS 

dihwetšagala go wepsaete ya SARS www.sars.gov.za 

Dikanale tše dingwe tša ditšithale tše bjale ka eFiling le SARS MobiApp di ka šomišwa go 

diraleswa username le password, go faela pušetšo, go hwetša maemo a obamelo ya motšhelo, go 

dira tefelo le tše dingwe tše dintši.  

SARS e rometše dikelo tšeo di šetšego di lekotšwe (auto assessments) tše 3.4 million go tloga ka 

la 1 Julae.  Palo ya go batamela 1 million ya balefela motšhelo go fihla ga bjale e dumetše ditekolo 

http://www.sars.gov.za/


tšeo di diretšwego ruri, ka palo ya 800 000 ya bao ba dumetšego ntle le diphetogo. Se se laetša 

tekanyo ya kamogelo ya 82%. 

Dikamano tše ka moka le SARS di dirilwe ka tirišo ya eFiling le MobiApp, gomme MobiApp e 

laeditše koketšo ya 60% ya tirišo go tloga ngwagola. 

SARS e lefetše dipušetšo tša R 8 billion, yeo e laetšago 87% ya balefela motšhelo bao ba bego 

ba letetše kamogelo. Dipušetšo di lefetšwe go balefela motšhelo mo diiring tše 72, se se laetša 

bohlatse bja gore dikanale tša ditšithale di tloga di tšwela balefela motšhelo mohola.  

Balefela motšhelo bao bas a kgonego go diriša enngwe le enngwe ya ditirelo tše ba ka dira 

peeletšo ya kopano go etela lekala le lengwe le le lengwe la SARS ao a tlo bulwago gape ka la 

16 Agosetose. Kgopelo ya kopano e tla tiišetšwa ke SARS gomme ke fela balefela motšhelo bao 

ba tiišeditšwego ba ka thušwago pele, gomme balefela motšhelo ba bangwe ba tla thušwa ka 

morago.. 

Go tlaleletša, SARS e tla diriša Ditirelo tša go ya ka Ntle bjale ka diyuniti tša go thwethwa tša 

motšhelo le ditolo tša go tlhongwa mafelong a mmalwa ao a nago le sephethephethe go katološa 

ditirelo tša rena go balefela motšhelo. Dintlha ka ga matšatšikgwedi le mafelo di tla tsebagatšwa 

go wepsaete ya SARS www.sars.gov.za 

Khomišinare Edward Kieswetter o rile, “Ke rata go ipeletša go balefela motšhelo go lebelela ka 

tlhoko ge eba go tloga go le bohlokwa go etela lekala goba go diriša dikanale tša ditšithale tšeo 

di kaonafaditšwego gape di nolofaditšwego” 

Go hwetša tshedimošo enngwe, ikgokaganye le SarsMedia@sars.gov.za 

